
 Isinasaad sa Batas Republika 8293, Seksiyon 176 na: Hindi maaaring 

magkaroon ng karapatang-sipi sa anumang akda ang Pamahalaan ng Pilipinas. 

Gayunpaman, kailangan muna ang pahintulot ng ahensiya o tanggapan ng 

pamahalaan na naghanda ng akda kung ito ay pagkakakitaan. Kabilang sa mga 

maaaring gawin ng nasabing ahensiya o tanggapan ay ang pagtakda ng kaukulang 

bayad. 

 Ang mga akda (kuwento, seleksiyon, tula, awit, larawan, ngalan ng produkto 

o  brand name, tatak o trademark, palabas sa telebisiyon, pelikula, atbp.) na ginamit 

sa modyul na ito ay nagtataglay ng karapatang-ari ng mga iyon. Pinagsumikapang 

matunton ang mga ito upang makuha ang pahintulot sa paggamit ng materyales. 

Hindi inaangkin ng mga tagapaglathala at mga may-akda ang karapatang-aring iyon. 

Ang anumang gamit maliban sa modyul na ito ay kinakailangan ng pahintulot mula 

sa mga orihinal na may-akda ng mga ito.  
  

Walang anumang parte ng materyales na ito ang maaaring kopyahin o ilimbag 

sa anumang paraan nang walang pahintulot sa Kagawaran. 

Inilimbag sa Pilipinas ng Kagawaran ng Edukasyon – Rehiyon VI  

FILIPINO 
Ikaapat na Markahan – Modyul 2: 

Pagpapangkat ng mga Salitang 

Magkakaugnay 

Pagpapahayag ng Sariling Opinyon o 

Reaksiyon sa Isang Napakinggan/ 
Binasang Balita Isyu o Usapan 

 



 

Paunang Salita 

 

Ang Self-Learning Module o SLM na ito ay maingat na inihanda para sa 

ating mag-aaral sa kanilang pag-aaral sa tahanan. Binubuo ito ng iba’t ibang 

bahagi na gagabay sa kanila upang maunawaan ang bawat aralin at malinang 

ang mga kasanayang itinakda ng kurikulum.  

Ang modyul na ito ay may inilaang Gabay sa Guro/Tagapagdaloy na 

naglalaman ng mga paalala, pantulong o estratehiyang magagamit ng mga 

magulang o kung sinumang gagabay at tutulong sa pag-aaral ng mga mag-

aaral sa kani-kanilang tahanan.  

Ito ay may kalakip na paunang pagsusulit upang masukat ang 

nalalaman ng mag-aaral na may kinalaman sa inihandang aralin. Ito ang 

magsasabi kung kailangan niya ng ibayong tulong mula sa tagapagdaloy o sa 

guro. Mayroon ding pagsusulit sa bawat pagtatapos ng aralin upang masukat 

naman ang natutuhan.  May susi ng pagwawasto upang makita kung tama o 

mali ang mga sagot sa bawat gawain at pagsusulit. Inaasahan namin na 

magiging matapat ang bawat isa sa paggamit nito.  

Pinapaalalahanan din ang mga mag-aaral na ingatan ang SLM na ito 

upang magamit pa ng ibang mangangailangan. Huwag susulatan o 

mamarkahan ang anumang bahagi ng modyul. Gumamit lamang ng hiwalay 

na papel sa pagsagot sa mga pagsasanay. 

Hinihikayat ang mga mag-aaral na makipag-ugnayan agad sa kanilang 

guro kung sila ay makararanas ng suliranin sa pag-unawa sa mga aralin at 

paggamit ng SLM na ito. 

Sa pamamagitan ng modyul na ito at sa tulong ng ating mga 

tagapagdaloy, umaasa kami na matututo ang ating mag-aaral kahit wala sila 

sa paaralan. 

Alamin 

Kamusta ka?  

Narinig niyo na ba ang awiting pinamamagatang “Magkaugnay” ni Joey 

 Ayala? 

Ayon sa awit, lupa, laot, langit ay magkaugnay.  

Hayop, halaman, tao ay magkaugnay. 

Ang lahat ng bagay ay magkaugnay. 

Magkaugnay tayong lahat. 

Maraming bagay sa mundo ang magkakaugnay, ganoon din sa mga 

salita. Maaaring magkakaugnay ang mga ito ayon sa gamit, lokasyon, at 

bahagi. Inihanda ang modyul na ito para tulungan kang mapaunlad ang iyong 

kasanayan sa pagkilala ng mga salitang magkakaugnay. Inihanda ito ayon sa 

kakayanan mo.   

Sa pagtatapos mo ng araling ito, inaasahang: napapangkat mo ang mga 

salitang magkakaugnay (F6PT-IVb-j-14). 

 

  

Subukin 

 

Panuto: Pagtambalin ang mga salita sa Hanay A sa mga salitang kaugnay sa 

Hanay B. Isulat ang titik ng tamang sagot sa iyong sagutang papel. 

   Hanay A    Hanay B 
  _____1. araw    a. papel 

  _____2. palay    b. tinidor 
  _____3. buhangin    c. palengke 
  _____4. pulis    d. garahe 

  _____5. tindera    e. presinto 
  _____6. lapis    f. tatay 

  _____7. kutsara    g. taniman 
  _____8. nanay    h. gabi 
  _____9. dagat    i. mesa 

  ____10. sasakyan             j. dalampasigan 
        k. barko 

Mas madali nating maunawaan ang mga bagay kung naintindihan 
natin ang kanilang ugnayan.  
 

 Bago tayo magpatuloy sa ating bagong aralin. Sagutin mo muna ang 
sumusunod na gawain.  
 
 

  

Balikan 

 

 

 Panuto: Piliin sa Hanay B ang salitang magkaugnay sa Hanay A. Isulat ang 

titik lamang sa iyong sagutang papel. 

   A     B 

 _____1. mahalimuyak 

 _____2. matamis 

 _____3. makinis 

 _____4. matining 

 _____5. maputi 

 

 

 

 

 

  

 

Aralin 
1 

Pagpapangkat ng mga 
Salitang Magkakaugnay 

  a. pandama 

  b. pang-amoy 

  c. pandinig 

  d. panlasa 

  e. paningin 

Tuklasin 

 

 

 Panuto: Maaari nating pangkatin ang mga salita upang mas madaling 

maunawaan ang ugnayan ng mga ito. Gawin ang sumusunod na gawain. 

Ibigay ang hinihinging kaugnay na salita ayon sa gamit, lokasyon, at bahagi. 

Isulat ang iyong sagot sa sagutang papel. 

1. bolpen : __________ (gamit)  

2. eroplano : __________ (lokasyon) 

3. daliri  : __________ (bahagi) 

4. silid  : __________ (bahagi) 

5. gunting : __________ (gamit) 

 

  

Suriin 

 

 

 Nasagutan mo ba nang tama ang gawain? Magaling!  

Ang mga salita ay magkakaugnay. Maiuugnay ang mga salita ayon sa 

gamit, lokasyon, at bahagi nito. 

Halimbawa:  

  Gamit 

1. kutsilyo  : panghiwa   
2. sapatos   : paa    

    
  Lokasyon 

1. kabayo  : kuwadra 
2. barko    : tubig    

 
  Bahagi   

1. ilong   : mukha 
2. sanga  : puno  

 

 

 



 

4                       CO_Q4_Filipino6_Modyul 2 
 

 

 

  

Pagyamanin 

 

Gawain 1 

 Panuto: Ibigay ang kaugnay na salita ayon sa gamit, lokasyon, at bahagi. 

Isulat ang sagot sa sagutang papel. 

1. ugat : __________  6. kape : __________ 
2. pari : __________  7. eroplano : __________ 

3. pala : __________  8. ibon : __________ 
4. doktor: __________  9. bubong : __________  
5. daungan: __________  10.shampoo :         __________ 

Gawain 2 

 Panuto: Isulat kung ang mga salita ay magkaugnay ayon sa gamit, lokasyon, 

o bahagi. Isulat ang sagot sa sagutang papel. 

 __________ 1. ugat  : puno 

 __________ 2. silya  : upuan 

 __________ 3. silid  : bahay 

 __________ 4. dahon : sanga 

 __________ 5. kawad : poste 

Gawain 3 

 Panuto: Magbigay ng limang magkakaugnay na salita ayon sa gamit, 

lokasyon, bahagi, o magka-ugnay sa iba pang paraan. Gawin ito sa iyong 

sagutang papel. 

 

  

Isaisip 

 

Laging tandaan na mas madaling maunawaan ang mga salita kung 

maliwanag sa atin ang kanilang ugnayan.  

Ang mga salita ay maaaring magkakaugnay ayon sa gamit kung saan 

ito ginagamit, lokasyon o lugar kung saan ito makikita at bahagi ng isang 

bagay, tao, o lugar.  

Mahalagang matutuhan natin ang wastong gamit ng bawat ugnayan ng 

mga salita upang lalong maunawaan at maipahayag natin ito nang tama. 

  

Isagawa 

 

 Panuto: Uriin ang mga salitang magkakaugnay na nasa ibaba. Isulat sa 

angkop na hanay kung ito ay ayon sa gamit, lokasyon, o bahagi. Gawin ito sa 

iyong sagutang papel. 

Ayon sa Gamit Ayon sa Lokasyon Ayon sa Bahagi 

   

   

   

   

   

1. abogado : korte 

2. tinta  : bolpen 

3. gunting : panggupit 

4. sanga : puno 

5. aklat : silid-aklatan 

 

 

  

Tayahin 

 

 

Panuto: Ibigay ang kaugnay na salita ayon sa hinihinging gamit, lokasyon, o 

bahagi. Isulat ang sagot sa sagutang papel. 

1. mesa  : __________ (bahagi) 

2. kape  : __________ (lokasyon) 

3. sapatos : __________ (gamit) 

4. kabayo : __________ (lokasyon) 

5. bintana : __________ (bahagi) 

 

 

 



 

6                       CO_Q4_Filipino6_Modyul 2 
 

 

 Karagdagang Gawain 

 

 

Panuto: Batay sa iyong karanasan, sagutin ang sumusunod na mga tanong. 

Ipahayag ang iyong sagot sa isang talata. Isulat ito sa sagutang papel.  

1. Mahalaga ba ang kaalaman tungkol sa magkakaugnay na mga salita? 

 
2. Paano nakatutulong ang paggamit ng magkakaugnay na mga salita sa 

iyong pang-araw-araw na pakikipagtalastasan?  

 
3. Magbigay ng halimbawa.  

  

 

 

 Alamin 

 

Kamusta? Nasagutan mo ba nang tama ang unang aralin? Kung 
ganoon, binabati kita.  

 

Sa iyong paglaki, mas napapansin mo na ngayon ang mga pangyayari 
sa iyong kapaligiran. Mas nagiging malawak ang iyong pag-unawa sa mga 

nangyayari sa iyong komunidad. 
  
Ang modyul na ito ay isinulat upang ikaw ay maihanda sa pagpahayag 

ng sarili mong ideya o damdamin tungkol sa iyong napakinggan o nakita. 
  
Sa pagtatapos mo ng modyul na ito, inaasahang:   

 maipapahayag mo ang sariling opinyon o reaksiyon sa isang 

napakinggan/binasang balita, isyu, o usapan.  (F3PS-IIId-I) 

Subukin 

 

 

Panuto: Basahin ang isyu tungkol sa hindi pagkakaroon ng “Graduation 

Ceremony” sa lahat ng paaralan sa bansa sa taong 2019 – 2020. Pagkatapos, 

ibigay ang iyong reaksiyon o opinyon tungkol dito ayon sa pamantayan sa 

ibaba. Isulat ang sagot sa inyong sagutang papel.  

 

Ang Pilipinas ay nasa state of public health emergency dahil sa 

nakaaalarmang Coronavirus Disease o COVID-19. Dahil dito sinuspendi ng 

Kagawaran ng Edukasyon ang lahat ng pagtatapos o graduation ceremonies 

sa lahat ng antas sa ating bansa. Ipinagliban ito upang masiguro ang 

kaligtasan ng nakararami sa atin at upang maiwasan din ang malaking 

pagtitipon na may kaugnayan sa pagkumpleto ng mga kulang at dapat pang 

isumite ng mga magtatapos. Ito ay rekomendasyon ng World Health 

Organization (WHO) na dapat sundin ng Kagawaran ng Edukasyon.   

 

 

Pamantayan o rubric sa pagpapahayag ng opinyon/ reaksiyon: 
 

Mga Pamantayan 5 puntos 3 puntos 1 puntos 

1. Linaw ng pagpapahayag     

    ng opinyon/ reaksiyon 

Napakalinaw 

at napakahu- 

say  

Malinaw at 

mahusay  

Di-gaano 

kalinaw  

2. Kahika-hikayat na  

    pagpapahayag 

Napakagaling  Magaling Di-gaano 

kagaling 

3. Tamang pagsulat ng mga  

    pangungusap/talata, 

    bantas, at baybay ng  

    mga salita 

 Pinakama- 

 husay 

Katangap- 

tanggap 

Nangangaila- 

ngan ng gabay 

sa wastong 

pagsulat 

4. Tama at angkop ang  

    paksa sa pagpapahayag 

Napakagaling Magaling Di-gaano ka 

galing 

Batay sa ating karanasan, narinig, o nabasa, makapagbibigay tayo ng 
ating pananaw sa mga bagay. Ngunit, bago natin talakayin ang susunod na 
aralin, sukatin muna natin ang iyong kasanayan sa pagkuha ng mga 

importanteng detalye sa iyong nabasa.  
 
Gawin ang sumusunod na gawain.  

 
 

    

  

Balikan 

 

Panuto: Basahin ang kuwento sa ibaba. Pagkatapos, sagutin ang mga 
kasunod na mga tanong tungkol dito. Isulat ang iyong sagot sa sagutang 
papel.  

Kaibigan 

ni: Suzette P. Calsa 

          Marangya ang pamumuhay ng pamilya ni Rex. Isang kilalang 

negosyante ang kaniyang ama sa kanilang lugar. Ang kanyang ina naman ay 

isang simpleng maybahay. Tatlo silang magkakapatid at si Rex ang bunso.  

          Sa tatlong magkakapatid, itong si Rex ang malapit sa mga tao sa 

kanilang lugar dahil mahilig itong makipagkuwentuhan sa kanila. Minsan 

nakikikain din siya sa bahay ng tinuturing n’yang malapit na kaibigan na si 

Nato. Pero itong kaniyang mga kapatid ay tila hindi nagustuhan ang 

masyadong pagkamalapit nito sa mga tao. Minsan na rin silang nag-away ng 

kaniyang ate na si Grace at kaniyang kuya na si France.  

“Ano ka ba naman Rex, bakit sinasama-sama mo palagi iyang kaibigan 

mo dito sa ating bahay! Baka magnanakaw at masamang tao ‘yan!” Ito ang 

Aralin 
2 

Pagpapahayag ng Sariling 
Opinyon o Reaksiyon  sa Isang 
Napakinggan/Binasang Balita, 

Isyu, o Usapan 

sinabi ng kaniyang kuya at ate sa kaniya, kaya sumama ang loob nito sa 

kanila. Ganon din ang kaniyang ama, ayaw n’ya rin sa kaibigan nitong si 

Nato. 

          Isang gabi, bumuhos ang napakalakas na ulan hanggang 

kinaumagahan. Bumaha at hindi sukat akalain ng pamilya ni Rex na aabutin 

sila kahit nasa ikalawang palapag na sila. Hindi nila alam ang gagawin. Wala 

silang matawagan dahil ang lahat ay abala naman sa kani-kanilang 

kaligtasan. Umiiyak na ang kaniyang nanay at ate. Sa hindi inaasan, may 

bangkang lumapit sa kanilang bahay. Ito ay dala ni Nato, ang kabigan ni Rex 

sa kanilang lugar. Nailikas n’ya nang ligtas ang buong mag-anak. Laking 

pasasalamat ni Rex at ng pamilya nito.  

“Maraming salamat Nato, kung hindi dahil sa iyo baka napahamak na 

kami,” wika ng tatay ni Rex.  

Kinamayan din siya ng kuya at ate nito. Nahiya sila sa inasal at 

ipinapakita nila kay Nato noon. Inimbitahan din nila ito na bumisita palagi 

sa kanilang tahanan.             - Sariling gawa ng gurong manunulat  

Mga tanong: 

1. Sino-sino ang nabanggit sa kuwento na magkapatid? 

2. Anong ugali mayroon si Rex? 

3. Ayaw ng mga kapatid ni Rex na makipagkaibigan siya kay Nato. Ano ang  

    reaksiyon mo tungkol dito? 

4. Kung kayo si Nato, ililigtas mo rin ba sila? Magbigay ng opinyon tungkol 
    dito. 

5. Anong aral ang napulot mo sa kuwentong ito?      

Tuklasin 

 

Panuto: Basahin ang usapan ng mga magkakaibigan sa pamamagitan ng 
pagte-text. Dito makikita ang reaksiyon o opinyon ng bawat isa tungkol sa 

“online classes”. 

Shella:  Ayoko ng online classes kasi wala kaming internet dito. Dagdag 
             lang ‘yan sa bayarin namin. 

Cris : Ako rin, wala kaming laptop na gagamitin at saka internet. Ngayon 
lang nga ako nagka-load dahil binigyan ako ni Sam. Salamat Sam! 

Sam : Ako ay pumapayag sa online classes dahil malakas ang internet   

           namin dito at may sariling laptop naman ako. 

 

Luisa: Wow! Ang yaman-yaman ni Sam! Sana all. Ako hindi sang-ayon dahil   

   para sa akin pangmayaman lang ang online classes.  

Rena : Ako, okey lang sana, kaso nag-iisa lang ang laptop namin. Eh, 

           apat kaming magkakapatid. Paano ‘yan? 

 

Cris : Hahaha! Eh di mag-aagawan kayo n’yan. 

           Bahala na, mas gusto ko ‘yong nandoon ako sa silid-aralan. 

 

Shella: Hindi na lang muna ako papasok ngayong pasukan. Nakakatakot 

            daw sabi ni Nanay. Baka magka COVID-19 pa kami. 

 

Ikaw, ano ang masasabi mo tungkol sa “online classes”? Ibigay ang 

iyong opinyon o reaksiyon tungkol dito batay sa pamantayan sa ibaba. Isulat 

ito sa iyong sagutang papel. 

 

Pamantayan o rubric sa pagpapahayag ng opinyon/ reaksiyon: 

Mga Pamantayan 5 puntos 3 puntos 1 puntos 

1. Linaw ng pagpapahayag       

    ng opinyon/ reaksiyon 

Napakalinaw 

at napakahu- 

say  

Malinaw at 

mahusay  

Di-gaano 

kalinaw  

2. Kahika-hikayat na  

    pagpapahayag 

Napakagaling  Magaling Di-gaano 

kagaling 

3. Tamang pagsulat ng mga  

    pangungusap/talata, 

    bantas at baybay ng  

    mga salita 

 Pinakama- 

 husay 

Katangap- 

tanggap 

Nangangaila- 

ngan ng gabay 

sa wastong 

pagpapahayag 

4. Tama at angkop ang  

    paksa sa pagpapahayag 

Napakagaling Magaling Di-gaano ka 

galling 

Suriin 

 

 

 Kaya mo na bang magbigay ng reaksiyon o opinyon? Kaya mo na ito.  

 Ano ba ang reaksiyon o opinyon?  

               Ito ay isang malayang pagpapahayag ng sariling pananaw o saloobin 

batay sa nakita, narinig, at nabasa. Ang opinyon ay maaaring totoo pero 
puwede itong kontrahin o tutulan ng iba. 
          Sa paglalahad ng reaksiyon o opinyon, mas maganda kung ito ay 

nailalahad sa mahinahon at magalang na pamamaraan.                  

          Ginagamitan ito ng parirala o salita tulad ng: sa nakikita ko, sa palagay 
ko, sa pakiwari ko, para sa akin, kung ako ang tatanungin, sa aking narinig,  
at iba pa.           

Halimbawa: 
 

    Bunso: Ate, may sasabihin po ako sa iyo. Sana huwag kang magalit. 

                Para po kasi akin, mas bagay sa iyo ang kulay pulang blusa. 
                (Ito ay isang malaya at magalang na opinyon.) 

 
    Ate:      Talaga ba? Pero, para kasi sa akin mas maganda at bagay sa akin  
                 itong asul na blusa. 

                (Opinyon ni bunso na tinutulan o pinasubalian ni ate.) 
 
  

Pagyamanin 

 

Gawain 1 

Panuto: Lagyan ng tsek ( ) kung ang pahayag ay isang reaksiyon o opinyon. 

Ekis (x) naman ang ilagay kung hindi. Isulat ang sagot sa iyong sagutang 

papel. 

_____ 1. Para sa akin, mainam na magsuot ng face mask at faceshield sa  

             tuwing aalis ng bahay. 

_____ 2. Kung ako ang tatanungin, mas mabuti na manatili na lamang sa 

             loob ng bahay kung wala namang importanteng lakad.  

_____ 3. Walang face to face classes ngayon dahil pa rin sa banta ng 

             COVID-19. 

_____ 4. Maraming problemang kinakaharap ang mga magulang at 

             pamilya sa panahon ng pandemyang ito.  

_____ 5. Ang pagpapabakuna ay isa sa pinakamabuting instrumento para 

                mawakasan ang pandemya ayon sa narinig ko.      

Gawain 2 

Panuto: Tingnan ang mga larawan. Magbigay ng reaksiyon o opinyon tungkol 

sa mga ito batay sa pamantayan sa ibaba. Gawin ito sa iyong sagutang papel. 

 
1. 
 

 
 
 

 
 

 
 
 

 
 
 

2. 
 

 

  

 
 
4. 
 

 
 
 

 
 
 

 
 

 
 
 

 
 
 

5. 
 

 
 

 

 

 

 
 

 
 
 

 
3. 

Pamantayan o rubric sa pagpapahayag ng opinyon/ reaksiyon: 

 
 

 
 
 
 

Mga Pamantayan 5 puntos 3 puntos 1 puntos 

1. Linaw ng pagpapahayag      

    ng opinyon/ reaksiyon 

Napakalinaw 

at 

napakahu- 

say  

Malinaw 

at 

mahusay  

Di-gaano 

kalinaw  

2. Kahika-hikayat na  

    pagpapahayag 

Napakagaling  Magaling Di-gaano 

kagaling 

3. Tamang pagsulat ng mga  

    pangungusap/talata, 

    bantas at baybay ng mga  

    salita 

 Pinakama- 

 husay 

Katangap- 

tanggap 

Nangangaila- 

ngan ng 

gabay sa 

wastong  

pagpapahayag 

4. Tama at angkop ang  

    paksa sa pagpapahayag 

Napakagaling Magaling Di-gaano ka 

galing 

Gawain 3 

Panuto: Ipahayag ang iyong sariling opinyon tungkol sa mga karaniwang 
gawaing bahay na naging isyu palagi sa isang pamilya batay sa pamantayan 

sa ibaba. Isulat ito sa iyong sagutang papel. 

1. Palaging pag-aaway ng magkakapatid dahil lang sa kung sino ang        

    maghuhugas ng pinggan pagkatapos kumain. 

 

2. Napapagalitan palagi ng nanay dahil sa katamaran  

3. Minsan napapalo ang anak ng kaniyang magulang dahil sa pagdadabog     

    sa tuwing siya’y mauutusan. 

 

4. Nagtatalo kung sino ang magliligpit ng higaan. 

5. Hindi nagwawalis ang mga kapatid na lalaki dahil para sa kanila gawaing    

    pambabae ito. 

Pamantayan o rubric sa pagpapahayag ng opinyon/ reaksiyon: 

Mga Pamantayan 5 puntos 3 puntos 1 puntos 

1. Linaw ng pagpapahayag     

    ng opinyon/ reaksiyon 

Napakalinaw 

at napakahu- 

say  

Malinaw at 

mahusay  

Di-gaano 

kalinaw  

2. Kahika-hikayat na  

    pagpapahayag 

Napakagaling  Magaling Di-gaano 

kagaling 

3. Tamang pagsulat ng mga  

    pangungusap/talata, 

    bantas at baybay ng mga    

    salita 

 Pinakama- 

 husay 

Katangap- 

tanggap 

Nangangaila- 

ngan ng 

gabay sa 

wastong 

pagpapahayag 

4. Tama at angkop ang  

    paksa sa pagpapahayag 

Napakagaling Magaling Di-gaano ka 

galling 

 
 

  

Isaisip 

 

     Kumusta? Sige, tumayo ka muna at mag-unat ng katawan.  

O, okey ka na ba? 

 

Ngayon, ating aalamin kung gaano kalawak ang natutuhan mo sa 

araling ito sa pamamagitan ng pagsagot sa sumusunod. Sigurado, alam na 

alam mo ang mga ito. Umpisahan na natin. 

  

1. Ano ang tawag sa isang malayang pagpapahayag ng sariling pananaw 

o saloobin? 

 

2. Ang opinyon o reaksiyon ba ay talagang totoo at tama? Oo o Hindi? 

 

3. Ang isang opinyon ay maaaring pasubalian o tutulan ng ibang tao. 

Tama o mali? 

 

4. Paano mo ipapahayag ang iyong opinyon o reaksiyon? 

 

5. Ano-ano ang mga pariralang ginagamit para sa pagpapahayag ng 

opinyon o reaksiyon?    

Isagawa 

 

 

Basahin at unawain: 
 

Inilabas ng DepEd ang direktiba noong 2010 na nagbabawal sa 
pagbibigay ng takdang-aralin tuwing weekend sa mga mag-aaral ng 

pampublikong paaralan. Sa tingin mo nakabubuti o nakatutulong ba sa isang 
mag-aaral na katulad mo na walang takdang-aralin tuwing weekend?  Ibigay 
ang iyong opinyon tungkol dito batay sa pamantayan sa ibaba. Gawin ito sa 

iyong sagutang papel. 
 

 

Pamantayan o rubric sa pagpapahayag ng opinyon/ reaksiyon: 

Mga Pamantayan 5 puntos 3 puntos 1 puntos 

1. Linaw ng pagpapahayag    
ng opinyon/ reaksiyon 

Napakalinaw 
at napakahu- 
say  

Malinaw at 
mahusay  

Di-gaano 
kalinaw  

2. Kahika-hikayat na 
pagpapahayag 

Napakagaling  Magaling Di-gaano 
kagaling 

3. Tamang pagsulat ng mga 
pangungusap/talata,bantas 

at baybay ng mga salita 

 Pinakama- 
 husay 

Katangap- 
tanggap 

Nangangaila- 
ngan ng gabay 

sa wastong 
pagpapahayag 
 

4. Tama at angkop ang 
paksa sa pagpapahayag 

Napakagaling Magaling Di-gaano 
kagaling 

Tayahin 

 

 

Panuto: Basahin ang sumusunod na mga sitwasyon. Pagkatapos, ipahayag 
ang sariling opinyon o reaksiyon tungkol dito batay sa pamantayan sa ibaba. 

Isulat ang tamang sagot sa sagutang papel. 
 
Pamantayan o rubric sa pagpapahayag ng opinyon/ reaksiyon: 

Mga Pamantayan 5 puntos 3 puntos 1 puntos 

1. Linaw ng pagpapahayag       

    ng opinyon/reaksiyon 

Napakalinaw 

at napakahu- 
say  

Malinaw at 

mahusay  

Di-gaano 

kalinaw  

2. Kahika-hikayat na  

    pagpapahayag 

Napakagaling  Magaling Di-gaano 

kagaling 

3. Tamang pagsulat ng mga  

    pangungusap/talata, 
    bantas at baybay ng  

    mga salita 

 Pinakama- 

 Husay 

Katangap- 

tanggap 

Nangangaila- 

ngan ng 
gabay sa 

wastong 
pagpapahayag 

4. Tama at angkop ang  

    paksa sa pagpapahayag 

Napakagaling Magaling Di-gaano 

kagaling 

 

 
1. Iminumungkahi pa rin sa buong bansa ang pagsuot ng facemask at face      

    shield sa tuwing aalis ng bahay. 

 

2. Ayaw patingnan ni Aling Anita sa doktor ang may sakit n’yang anak, sa   

    halip sa albularyo n’ya ito dinadala. 

 

3. Sobrang hirap ng buhay nina Lanny dahil marami silang  

    magkakapatid. Kaya, sinisisi n’ya ang kanilang mga magulang. 

 

4. Nahihiyang makipagkaibigan itong si Ben dahil mataba siya. 

5. Kuripot daw si Yanna dahil hindi ito magasta. 

Karagdagang Gawain 

 

 

Panuto: Kilalanin kung aling reaksiyon o opinyon ang positibo at negatibo. 

Isulat ang P para sa positibo at N para sa negatibong pahayag. Suriing 

mabuti. Isulat ang sagot sa sagutang papel. 

     1. Para sa akin, maganda ang kaniyang boses. 

     2. Hay naku! Ang pangit kaya ng kaniyang boses. Boses palaka. 

     3. Sa tingin ko, hindi bagay sa kaniya ang suot niyang damit.  

     4.  Magandang sumayaw itong si Cora. 

     5.  Sino ang nagluto nitong adobo? Ang sarap nama 

Susi sa Pagwasto 

 

Aralin 1 

 

 

 

 

 

 

 

 

 

 

 

 

 

 

 

 

 

 

 

 

 

Subukin 

1.h 
2.g 
3.j 

4.e 
5.c 
6.a 
7.b 
8.f 
9.k 
10.d 
 

Balikan 
1.b 
2.d 
3.a 
4.c 
5.e 
Tuklasin 

1.pansulat 
2.paliparan 
3.kamay 
4.bahay 
5.panggupit 

 
Pagyamanin 
Gawain 1 
1.puno 
2.simbahan 
3.panghukay 
4.nars 
5.barko 
6.gatas 
7.paliparan 
8.hawla 
9.bahay 
10.buhok 
Maaring tanggapain ang ibang 

angkop na sagot 

Gawain 2 

1.bahagi 
2.gamit 
3.bahagi 
4.bahagi 
5.bahagi 
 

Gawain 3 
Ang guro ang magwawasto 

 

Isagawa 

Ayon sa Gamit Ayon sa 

Lokasyon 

Ayon sa 

Bahagi 

Gunting:panggupit Abogado:korte Tinta:bolpen 

 Aklat: silid-

aklatan 

Sanga:puno 

   

   

   

 

Tayahin 

1.Silya 

2.tasa 

3.gamit sap aa 

4.kuwadra 

5.bahay 

 

Karagdagang Gawain 
1.E 

2.F 

3.B 

4.C 

5.D 

Aralin 2 

 

 

 

 

 

 

Subukin: 

Ang guro ang magwawasto. 

Balikan: 

1. Rex, Grace at France 

2. Palakaibigan 

3. Baka ito ay magnanakaw at 
masamang tao 

4. Sa tulong ni Nato na malapit na 

kaibigan ni Rex. 
 5. Huwag husgahan ang kapwa 

Tuklasin: 

Ang guro ang magwawasto 
 

Pagyamanin: 

Gawain 1 

1. 

2. 

3.x 

4.x 

5. 

 

Gawain 2: 
Ang guro ang magwawasto 

 

Gawain 3: 

Ang guro ang magwawasto 

 
Isaisip: 

1. opinyon o reaksyon 

2. Hindi 

3. tama 

4. Ipahayag nang magalang 

5. sa nakita ko, palagay ko, sa 
pakiwari ko, para sa akin, kung ako 

ang tatanungin, kung ako ang 

masusunod, sa aking narinig at iba 

pa 

 

Tayahin: 

Ang guro ang magwawasto. 

 

Karagdagang Gawain: 

          1. P 

          2. N 

          3. N 

          4. P 

          5. P 

